
IZVJESTAJ O PROVEDENOJ JAVNOJ RASPRAVI NA
NACRT BUDZETA GRADA ZENICA ZA 2025. GODINU |
NACRT ODLUKE O IZVRSAVANJU

Na 3. sjednici Gradskog vije¢a Zenica, odrZanoj dana 17.01.2025. godine, utvrdeni su
Nacrt BudZeta Grada Zenica za 2025. godinu i Nacrt Odluke o izvriavanju BudZeta za 2025.
godinu, te su isti upuceni na javnu raspravu u trajanju od 10 dana od dana odrZavanja sjednice
Gradskog vijeca, odnosno zaklju¢no sa 27.01.2025. godine.

Utvrdeni Nacrt BudZeta Grada Zenica za 2025. godinu, ObrazloZenje Nacrta BudZeta
Grada Zenica za 2025. godinu i Nacrt Odluke o izvr§avanju BudZeta Grada Zenica za 2025. godinu
sa ObrazloZenjem objavljeni su na web stranici Grada Zenica (zenica.ba).

Na samoj sjednici vijednici su iznijeli svoje primjedbe, prijedloge i sugestije, i na veéinu
istih predlaga¢ je odmah dao svoj stav, ali i pozvao sve predstavnike klubova Gradskog vije¢a
Zenica na zajednicki sastanak, na kojem ¢e se razgovarati o njihovim prijedlozima na Nacrt
Budzeta Grada Zenica za 2025. godinu.

U Gradskoj upravi Zenica odrZan je zajednicki sastanak dana 24.01.2025. godine, kojem
su prisustvovali Gradonacelnik Zenice Fuad Kasumovi¢, predstavnici Sluzbe za finansije i
predstavnici politickih stranaka koje participiraju u Gradskom vije¢u, u cilju razmatranja
prijedloga, primjedbi i sugestija, a sve kako bi se pripremio $to kvalitetniji Prijedlog Budzeta
Grada Zenica za 2025. godinu.

Sastanku su prisustvovali: Klub vije¢nika BHI-KF, Klub vijeénika SDA, Klub vije¢nika SDP,
predstavnik Nade stranke, vije¢nik Pokreta i vijeénik Snage Naroda.

Vijecnici su iznijeli svoje primjedbe, prijedloge i sugestije od kojih je Predlaga¢ veéinu
prihvatio, a primjedbe i prijedioge za koje trenutno nije u moguénosti udovoljiti, Predlaga¢ je
dao svoj stav, uz obrazloZenje da je opredjeljenje gradske uprave da Prijedlog Budieta Grada
Zenica za 2025. godinu bude razvojnog karaktera sa prioritetnim projektima, kao $to su
izgradnja zatvorenog olimpijskog bazena i aqua parka, zavrietak izgradnje objekta Sluzbe hitne
medicinske pomoci sa prate¢im sadrZajima, kao i rekonstrukcija i investiciono odrZavanje
ambulanti, drudtvenih domova, poslovnih zona, te rekonstrukcija Trga Alije Izetbegovica.

U toku javne rasprave dostavljene su primjedbe, prijedlozi i sugestije na Nacrt BudZeta
Grada Zenica za 2025. godinu, a Sluzba za finansije je iste proslijedila nadleznim budZetskim
korisnicima na razmatranje i nadleZno postupanje.

U nastavku dajemo pregled dostavljenih primjedbi, prijedloga i sugestija sa stavom
predlagaca, odnosno nadleznog budzZetskog korisnika.



1. Interventna spasilacka sluzba Zenica, Klub vije¢nika BHI-KF, Klub vijeénika SDA Zenica i
Klub vije¢nika SDP Zenica predlazu da se planiraju sredstva za sufinansiranje rada Gorske sluzbe
spasavanja i Interventne spasilacke sluzba Zenica, tako da budzetska pozicija glasi "Transfer za
sufinansiranje rada Gorske sluzbe spasavanja i Interventne spasilagke sluzbe Zenica" u ukupnom
iznosu od 30.000,00 KM. Takode, zahtjev Interventne spasilacke sluzbe odnosi se i na nabavku
¢amca za spa3avanje na divljim vodama, pa predlau da se planiraju sredstva na budzetskoj
poziciji "Kapitalni transferi neprofitnoj organizaciji ISS Zenica za zastitu i spasavanje” u iznosu od
11.000,00 KM.

Stav predlagaca

Prema stavu SluZbe civilne zastite, pri ovoj Sluzbi postoji viSe jedinica zastite i spasavanja
medu kojima je i ISS (Interventna spasilacka sluzba) Zenica, a koje se opremaju iz sredstava
posebne namjene u skladu sa odredenim zakonskim procedurama.

U skladu sa navedenim, predlaga¢ je razmotrio i djelimiéno prihvatio dostavljene
prijedloge, i to na nalin da je Prijedlogom Budieta Grada Zenica za 2025. godinu na
organizacionom kodu Sluzbe civilne zastite uvrstio dvije nove budZetske pozicije:

- "Transfer za sufinansiranje rada Gorske sluZbe spasavanja" u iznosu od 12.000,00 KM i
- "Transfer za sufinansiranje rada Interventne spasilatke sluzbe" u iznosu od 12.000,00
KM.

2. Klub vije¢nika SDA Zenica predlaZe da se planiraju sredstva na novoj budzetskoj poziciji i
to na ime naknade za svako novorodeno dijete na podruéju grada Zenica.

Stav predlagaca

Predlaga¢ je razmotrio upuceni prijedlog, te isti djelimi¢no prihvatio, tako da je u
Prijedlogu BudZeta Grada Zenica za 2025. godinu planirao sredstva u iznosu od 200.000,00 KM
na novoj budZetskoj poziciji "Jednokratna novéana pomo¢ za podriku porodicama za drugo i
svako naredno rodeno dijete", a resorna Sluzba ¢e pripremiti pravilnik sa utvrdenim kriterijima
za ispunjavanje uslova za ostvarivanje predmetne pomodi.

3. Klub vijecnika SDA Zenica predlaZe povecéanje budZetskih pozicija "Transferi za podriku
vjerskim zajednicama" za iznos od 10.000,00 KM, "Transferi pojedincima - pomo¢i na ime tegke
ekonomske situacije, lije¢enje boracke populacije i stambeno zbrinjavanje" za iznos od
100.000,00 KM, "Programi i projekti za podrsku mladim i djeci" za iznos od 10.000,00 KM,
"lzdaci za tekuce odrZavanje putne mreZze u MZ Mo3¢anica (sredstva eko rente)" za iznos od
20.000,00 KM i "Transferi Agenciji ZEDA i REZ za podsticaj razvoja preduzetnitva i obrta -
finansiranje projekata" za iznos od 100.000,00 KM.

Stav predlagaca

PredlagaC je razmotrio upucene primjedbe, djelimiéno iste prihvatio, te Prijedlogom
BudZeta za 2025. godinu planirao sljedece budZetske pozicije:

"Transferi za podrsku vjerskim zajednicama" u iznosu od 70.000,00 KM, a §to je za

10.000,00 KM viSe u odnosu na Nacrt BudzZeta;



- "Transferi pojedincima - pomo¢i na ime te$ke ekonomske situacije, lije¢enje boratke
populacije i stambeno zbrinjavanje" u iznosu od 150.000,00 KM, a §to je za 30.000,00 KM
viSe u odnosu na Nacrt BudZeta;

- "Programi i projekti za podrsku mladim i djeci" u iznosu od 60.000,00 KM, a $to je za
10.000,00 KM viSe u odnosu na Nacrt BudZeta;

- sredstva Eko rente planirana su u iznosu od 61.764,10 KM, a utro$ak istih je planiran za
tekuce odrZavanje putne mreZe u MZ Mo3¢anica u iznosu od 35.000,00 KM i za izgradnju
djecijeg igraliSta u MZ Mos$¢anica u iznosu od 26.764,10 KM.

4. UdruZenje Roma "Romane Asva" Zenica i Klub vijeénika SDP Zenica predlaZu sredstva za
subvenciju troSkova grijanja za osobe koje su u stanju socijalne potrebe.

Stav predlagaca

Stav predlagaca i resorne SluZbe za socijalnu zastitu, stambene poslove i drustvene
djelatnosti je da se navedeni prijedlog ne moZe prihvatiti. Subvencije za trokove grijanja za
osobe koje su u stanju socijalne potrebe se mogu izdvajati tek nakon usvajanja odluka za
subvencioniranje odredene kategorije i u odredenom iznosu. Za trazeno jo$ uvijek ne postoje
odluke za prosireni krug prava iz socijalne zadtite, te tako niti analiza potreba za navedene
subvencije.

5. Nezavisni vijecnik ispred nacionalnih manjina Almir Hrnji¢ i UdruZenje Roma "Romane
Asva" Zenica dostavili su prijedloge za planiranje dodatnih sredstava u Prijedlogu BudZeta Grada
Zenica za 2025. godinu, i to:

- sredstva za dZenaze/sahrane stanovnika u stanju socijalne potrebe, kao i za
stanovnike slabijeg imovinskog stanja, beskuénike;

- sredstva za privremeno smjestanje i zbrinjavanje osoba u stanju socijalne potrebe
nakon deloZacija i sli¢nih procesa;

- sredstva za adaptaciju i sanaciju dotrajalih objekata u kojima su smjesteni gradani u
stanju socijalne potrebe;

- sredstva za finansijsku podriku Grada za obezbjedenje kontinuiranog funkcionisanja
Udruzenja Roma.

Stav predlagaca

Stav SluZbe za socijalnu zastitu, stambene poslove i drustvene djelatnosti, kao resorne
slube, je da sredstva za dZenaze/sahrane korisnika stalne socijalne pomoéi ve¢ postoje u
BudZetu Grada Zenica i kontinuirano se realizuju u skladu sa utvrdenim pravilima. Takode,
sredstva za jednokratne novéane pomodéi socijalno ugroZenim stanovnicima ve¢ godinama se
planiraju u BudZetu Grada Zenica i izdvajaju se u skladu sa pojedinaénim zahtjevima i
Pravilnikom, a kao prosireni krug prava iz socijalne zatite. Resorna Sluzba se takode izja$njava
da su i sredstva za odrZavanje stambenih jedinica iz programa socijalnog stanovanja planirana,
kako u prethodnim godinama, tako i u Prijedlogu BudZeta Grada Zenica za 2025. godinu, ali da
naZalost, zbog oteZavajuc¢ih okolnosti provodenja postupka izbora izvodata radova i
nezainteresiranosti privrednih subjekata iz navedene oblasti, iste nije bilo moguée realizovati.



Kada je u pitanju finansijska podrika Grada Zenica za obezbjedenje kontinuiranog
funkcionisanja UdruZenja Roma, SluZba za socijalnu zastitu, stambene poslove i druitvene
djelatnosti, kao resorna sluzba, je stava da su sredstva za programe i projekte koja su planirana
Prijedlogom BudZeta Grada Zenica za 2025. godinu dostupna svim udruzenjima i fondacijama na
jednakim osnovama.

6. Almir Hrnji¢, nezavisni vijecnik ispred nacionalne manjine dostavio je sugestiju da se u
Prijedlog BudZeta uvrste i sredstva za rjeSavanje putne i komunalne infrastrukture naselja
Hamida, i to za MZ Novo Radakovo i MZ Staro Radakovo:

- iznalaZenje nacina i rjeSavanje problema odvodnje oborinskih voda na glavnoj ulici
Marjanovi¢a put u naselju Hamida;

- asfaltiranje i postavljanje rasvjete unutar krakova glavne ulice Marjanovi¢a put u
naselju Hamida, kao i sporednih ulica: ulica Margita, ulica Gradac, ulica 9. Maj, kao i
ulica Josipovica put;

- rjeSavanje imovinsko-pravnih pitanja, zavrSetak zapoletog asfaltiranja i postavljanje
rasvjete u ulici 9. Maj;

- rjeSavanje problematike nedostatka pitke vode (druga faza) i rasvjete u ulici
Josipovic¢a put;

- sanacija kraka ulice Marjanoviéa put, od zgrade Jabuka do broja 10, kao i
rekonstrukcija postojeceg stepenista, dogradnja i spajanje istog sa ulicom Prve
Zenicke brigade.

Stav predlagaca

Sluzba za vodoprivredu, putnu infrastrukturu i mjesne zajednice, kao resorna Sluzba,
kontinuirano predlaZe Gradskom vije¢u projekte na nivou Grada Zenica, te je u skladu sa tim,
ulica Margita asfaltirana prosle godine, a asfaltiranje ulice Gradac je u zavrénoj fazi. Takoder,
radi sa na rje3avanju imovinsko-pravnih odnosa za sanaciju i asfaltiranje ulice 9. Maj. Sluzba za
vodoprivredu, putnu infrastrukturu i mjesne zajednice ée, nakon usvajanja BudZeta Grada Zenica
za 2025. godinu, predloZiti prioritetne projekte asfaltiranja i sanacije cesta, kao i projekte iz
oblasti vodoprivrede, kako za MZ Staro Radakovo i MZ Novo Radakovo, tako i za ostale mjesne
zajednice. Plan investicionih ulaganja u oblasti cestovne infrastrukture za 2025. godinu i Plan
investicionih ulaganja u oblasti vodoprivrede za 2025. godinu razmatra i usvaja Gradsko vijeée
Grada Zenica.

Sektor za ekologiju i komunalne poslove se izja$njava da je MZ Novo Radakovo uvritena
u projekat "Modernizacija i prosirenje javne rasvjete na podrudju grada LED rasvjetom", a u
sklopu kojeg je planirano prosirenje sistema javne rasvjete u naseljima Hamida, Margita, 9. Maj,
Gradac, ul. Josipovi¢a put i Marjanoviéa put.

U skladu sa Ugovorom o izvodenju radova na prosirenju i izgradnji javne rasvjete na
podrudju Grada Zenice, broj 02-11-1950-24/20 od 22.03.2022. godine, u ulici Marjanovi¢a put
realizovano je prodirenje sistema javne rasvjete, koje je obuhvatilo i pokrilo trasu javnog puta. S
obzirom da su radovi jo$ uvijek u toku, preostala naselja u sklopu MZ Novo Radakovo izvodit ¢e
se u narednom periodu, a sve u skladu sa predmetnim Ugovorom.

7. Klubovi vijeénika SDP, BHI-KF, vijeénik Semso Ormanovi¢ ispred stanke Pokret Zenica, te
Sportski savez Grada Zenica predlaZu povecanje budZetske pozicije "Transferi za sport”. Vijeénik
Semso Ormanovié i Sportski savez Grada Zenica prediazu povecanje za iznos od 500.000,00 KM,

klub vijecnika SDP Zenica za iznos od 150.000,00 KM, dok Klub vijeénika BHI-KF predlazu
povedanje za iznos od 250.000,00 KM.

Stav predlagaca

Predlagac je razmotrio upucene prijedloge, ali trenutno nije u moguénosti prihvatiti iste.
Napominjemo da su u Prijedlogu BudZeta Grada Zenica za 2025. godinu na ime sporta, planirana
sredstva Grada Zenica u ukupnom iznosu od 14.552.000,00 KM, i to na sljedeéim pozicijama:

- "Transferi za sport" u iznosu od 1.000.000,00 KM;

- "Izmirenje poreznog duga NK Celik Zenica po zaklju¢enom Sporazumu — reprogram” u
iznosu od 337.000,00 KM;

- "Transferi za sport - besplatna Skola plivanja i skijanja" u iznosu od 5.000,00 KM (a §to je
za 5.000,00 KM viSe u odnosu na Nacrt BudZeta);

- "Programi i projekti iz oblasti sporta" u iznosu od 30.000,00 KM;

- "Finansiranje rada JP za upravljanje i odriavanje sportskih objekata d.o.0. Zenica" u
iznosu od 400.000,00 KM;

- ‘"lzgradnja i uredenje igralista i sportskih terena" u iznosu od 500.000,00 KM (a $to je za

100.000,00 KM viSe u odnosu na Nacrt BudZeta);

- "Transfer za popravku infrastrukture na Boratkom jezeru" u iznosu od 30.000,00 KM (a

Sto je za 30.000,00 KM viSe u odnosu na Nacrt BudzZeta);

- "lzgradnja zatvorenog olimpijskog bazena i aqua parka" u iznosu od 12.000.000,00 KM;

- sredstva u ukupnom iznosu od 250.000,00 KM na ime odrZavanja zelenih povrsina
sportskih igraliSta, odrzavanje djecijih i sportskih igraliita, te rekonstrukcija i investiciono
odrzavanje djecijih igraliSta.

8. JU Predskolski odgoj i obrazovanje Zenica i Nasa Stranka Zenica podnijeli su prijedlog za
uvecanjem sredstava za finansiranje rada JU Pred3kolski odgoj i obrazovanje Zenica, na nacin da
se poveca iznos planiran na budZetskoj poziciji "Finansiranje rada JU Pred$kolski odgoj i
obrazovanje Zenica", te da isti glasi 2.400.000,00 KM. Takode, JU Predskolski odgoj i
obrazovanje Zenica predlaze da se planiraju sredstva za investiciona ulaganja u iznosu od
1.450.000,00 KM, a koja bi bila namijenjena za tekuée odrzavanje i rekonstrukciju vrtiéa
"Kanarinac" u Crkvicama, kupovinu auta i uredenje igralista.

Stav predlagaca

Stav Predlagaca i resorne SluZbe za socijalnu zastitu, stambene poslove i drustvene
djelatnosti je da se dostavljeni prijedlog trenutno ne moze prihvatiti. U skladu sa dostavljenim
budZetskim zahtjevom Ustanove, te uvidom u prethodno dostavljenu dokumentaciju i izvrenim
detaljnim analizama, a cijenedi prihodovnu stranu i obaveze prema ostalim subjektima i obaveze
koje Grad ima u okviru drugih budZetskih aktivnosti, ne moZe se prihvatiti uve¢anje za navedeni
iznos, jer je stavka ve¢ uvecana u odnosu na prethodnu budZetsku godinu. Naime, Prijedlogom
BudZeta Grada Zenica za 2025. godinu planirani iznos na budZetskoj poziciji "Finansiranje rada
JU Predskolski odgoj i obrazovanje Zenica" je 1.100.000,00 KM, a $to je za 113.000,00 KM vige u
odnosu na BudzZet 2024. godine.

Pored navedenog, Grad Zenica iz budZeta placa i troskove grijanja ove Ustanove direktno
JP-u "Grijanje Zenica" u godi$njem iznosu od cca 130.000,00 KM.



Izgradnja i rekonstrukcija objekata navedenih u zahtjevu nije u planu infrastrukturnih
prioritetnih projekata za 2025. godinu.

9. Klub vije¢nika SDA Zenica i klub vije¢nika SDP Zenica predlazu poveéanje budZetske
pozicije "Transferi pojedincima - nagrade za nadarene uéenike, studente, sportiste i dr."

Stav predlagaca

Predlagac je prihvatio dostavljenu primjedbu, te u Prijedlogu BudZeta za 2025. godinu
povecao sredstva na budZetskoj poziciji "Transferi pojedincima - nagrade za nadarene uéenike,
studente, sportiste i dr." na iznos od 40.000,00 KM, a §to je za 20.000,00 KM vige u odnosu na
Nacrt Budzeta.

10. Dino Tihi¢ predstavnik Nase stranke Zenica i Klub vijeénika SDP Zenica predlazu
povecanje sredstava za energetsku efikasnost — utopljavanje objekata koja se planiraju na
budZetskoj poziciji "Izdaci za tekuée odrZavanje (energetska efikasnost i dr.)" i to za iznos od
350.000,00 KM.

Stav predlagaca

Na organizacionom kodu Sektora za ekologiju i komunalne poslove, a u okviru sredstava
Fonda za zastitu okoliSa FBiH planirana su i sredstva na budZetskoj poziciji "lzdaci za tekuée
odravanje (energetska efikasnost i dr.)". Predlaga¢ je u okviru trenutnih moguénosti, u
Prijedlogu BudZeta Grada Zenica za 2025. godinu, uvecao planirani iznos za ove namjene za
240.000,00 KM, tako da je sada ukupno planirani iznos na budZetskoj poziciji "lzdaci za tekude
odrZavanje (energetska efikasnost i dr.)" 890.000,00 KM. Napominjemo da prikupljena sredstva
koja Fond za zastitu okoliSa FBiH rasporeduje kantonima, Vlada ZDK, prema Odluci o nadinu
raspodjele sredstava Fonda za zastitu okoline ("SluZbene novine ZDK", broj: 18/12 i 1/15),
rasporeduje na nacin da 70% uplacenih sredstava sa podruéja lokalne samouprave, pripada tom
op¢inskom/gradskom budZetu.

11. Klub vijecnika SDP-a Zenica predlazu povecanje sredstava planiranih na budZetskoj
poziciji "lzgradnja i uredenje igralista i sportskih terena" za iznos od 150.000,00 KM, te
povecanje planiranih sredstava na budZetskoj poziciji "Transferi privatnim preduzeé¢ima i
preduzetnicima (sufinansiranje projekata, finansiranje obrta i preduzetni$tva)" za iznos od
100.000,00 KM.

Stav predlagada

PredlagaC je razmotrio upucene prijedloge, te djelimi¢no prihvatio iste, tako 3to je u
Prijedlogu BudZeta Grada Zenica za 2025. godinu na budZetskoj poziciji "lzgradnja i uredenje
igralidta i sportskih terena" planirao sredstva u iznosu od 500.000,00 KM, a $to je za 100.000,00
KM vise u odnosu na Nacrt BudZeta.



12. Vije¢nik Duvnjak Elmir - Snaga Naroda Zenica predlofio je da se planiraju sredstva u
iznosu od 50.000,00 KM na budzetskoj poziciji "Razvoj emisionog sistema JP RTV Zenica".

Stav predlagaca

PredlagaC je razmotrio dostavljenu primjedbu, te istu prihvatio i u Prijedlogu BudzZeta
Grada Zenica za 2025. godinu planirao sredstva na budZetskoj poziciji "Razvoj emisionog sistema
JP RTV Zenica" u iznosu od 50.000,00 KM.

13. JU Dom-porodica Zenica i klub vije¢nika BHI-KF Zenica predloZili su poveéanje sredstava
na budZetskoj poziciji "Finansiranje rada JU Dom-porodica Zenica" za iznos od 300.000,00 KM,
uz obrazloZenje da iznos planiran Nacrtom BudZeta nije dovoljan da pokrije troskove plata
radnika ove ustanove, a shodno Uredbi Vlade FBiH o utvrdivanju najniZe plate u neto iznosu od
1.000,00 KM.

Stav predlagaca

Predlagac je razmotrio dostavljenu primjedbu, te trenutno nije u moguénosti da udovolji
istoj, s obzirom da Vlada FBiH jo$ nije u potpunosti definisala primjenu navedene Uredbe,
odnosno da ¢e provedba iste biti pojasnjena donoSenjem pravnog akta kojim ¢e se regulisati
procedura povrata uplac¢enih doprinosa, oslobadanje dijela doprinosa i sl.

14. Klub vije¢nika BHI-KF Zenica sugerisali su da se sredstva planirana na poziciji za
poljoprivrednu proizvodnju povecaju za iznos od 50.000,00 KM, kao i da se poveéaju sredstva
koja se planiraju na budZetskoj poziciji "Finansiranje rada JP za upravljanje i odrzavanje sportskih
objekata d.o.o0. Zenica".

Stav predlagaca

Predlagac je djelimi¢no prihvatio dostavljene primjedbe, te je u Prijedlogu BudZeta za
2025. godinu na budZetskoj poziciji "Podsticaj poljoprivrednoj proizvodnji" planirao sredstva u
iznosu od 970.000,00 KM, a 5to je za 50.000,00 KM vi$e u odnosu na Nacrt BudZeta.

15. Klub vije¢nika BHI-KF Zenica i Erna Cizmi¢ iz Zenice predloZili su da se u Prijedlogu
BudZeta za 2025. godinu planiraju sredstva na budZetskoj poziciji "Transfer za popravku
infrastrukture na Borackom jezeru" u iznosu od 70.000,00 KM.

Stav predlagaca

Predlagac i resorna SluZzba za socijalnu zastitu, stambene poslove i drustvene djelatnosti,
djelimi¢no su prihvatili dostavljeni prijedlog za rekonstrukciju objekta kampa izvidaca Zenica na
Borackom jezeru, te u Prijediogu BudZeta za 2025. godinu uvrstavaju novu budZetsku poziciju
"Transfer za popravku infrastrukture na Boraékom jezeru" u iznosu od 30.000,00 KM.



16. Gradski planinarski savez Zenica dostavio je primjedbu na Nacrt BudZeta Grada Zenica za
2025. godinu, a kojom predlazu da se budzetska pozicija "Finansiranje planinarskih i lovackih
udruZenja" razdvoji na dvije pozicije, i to da se posebno planiraju sredstva za Gradski planinarski
savez u iznosu od 40.000,00 KM.

Stav predlagaca

Predlagac i Sluzba za socijalnu zastitu, stambene poslove i drustvene djelatnosti, kao
resorna Sluzba, nisu u moguénosti prihvatiti dostavljeni prijedlog. Navedeno finansiranje je
predvideno kao podrika programima i projektima svih planinarskih i lovaékih drustava u skiadu
sa dostavljenim projektima i programima, i ista nije predvidena za finansiranje rada i
funkcionisanja udruZenja. Sve planinarske i lovatke organizacije na jednakim osnovama mogu
prijaviti projekte i programe, koji ¢e se analizirati i u skladu sa kvalitetom projektnog prijedloga
ili programa podrzati.

17. Neformalna grupa roditelja Cija djeca pohadaju privatne vrtiée dostavila je molbu za
subvencioniranje boravka djece u privatnim vrti¢éima. Navode da su nakon zadnjeg poskupljenja
mnogi roditelji naisli na izazove u finansiranju boravka svoje djece u vrti¢éima, pogotovo ako se
radi o dvoje ili viSe djece s obzirom da u tim sluéajevima izdvajanja za tro$kove vrti¢a premasuju
iznos minimalne plate u FBiH.

Stav predlagaca

Predlagac i resorna Sluzba za socijalnu zastitu, stambene poslove i drustvene djelatnosti,
nisu u mogucnosti prihvatiti dostavljenu primjedbu. Naime, Grad kao osniva¢ ima obavezu
sufinansiranja u segmentu javne djelatnosti pred$kolskog odgoja i obrazovanja, te za istu izdvaja
sredstva u iznosu od 1.100.000,00 KM. Imajuéi u vidu i zahtjeve drugih javnih ustanova i
preduzeca, te planove infrastrukturnih ulaganja u tekucoj godini, nije moguée uvrstiti trazenu
subvenciju za sufinansiranje privatnih predskolskih ustanova.

18. Muslimansko dobrotvorno drustvo "Merhamet" Zenica dostavilo je prijedlog da se u
BudZet Grada Zenica uvrste sredstva za sufinansiranje rada i dijela reZijskih troskova
Regionalnog odbora "Merhamet" Zenica.

Stav predlagaca

Predlagac je razmotrio dostavljenu molbu, te je stava da trenutno nije u moguénosti
obezbjediti sredstva za ovu namjenu u Prijedlogu BudZeta za 2025. godinu.

19. Zenicka razvojna agencija "ZEDA" dostavila je primjedbu na planirana sredstva na poziciji
"Transferi Agenciji ZEDA i REZ za podsticaj razvoja preduzetnistva i obrta - finansiranje
projekata", te predloZila da se ista povecaju za 40.000,00 KM. Prijedlog izvora sredstava za
navedeno povecanje nalaze u smanjenju budZetske pozicije "Transfer Agenciji ZEDA za podsticaj
razvoja preduzetnistva i obrta — projekat zaposljavanja pripravnika".



Stav predlagaca

PredlagaC je razmotrio dostavljeni prijedlog, te i pored stava da je neophodno
kontinuirano pruZati podrsku razvoju preduzetni$tva, trenutno nije u moguénosti uvedati
sredstva za ovu namjenu u Prijedlogu BudZeta za 2025. godinu. Napominjemo da je u 2024.
godini, Predlaga¢ uvedao sredstva namijenjena za finansiranje djelatnosti Zeni¢ke razvojne
agencije "ZEDA" d.o.0. Zenica za iznos od 80.000,00 KM.

Sto se ti¢e predloZenog smanjenja planiranog iznosa na budZetskoj poziciji "Transfer
Agenciji ZEDA za podsticaj razvoja preduzetniStva i obrta - projekat zaposljavanja pripravnika",
isto se ne mozZe prihvatiti iz sljedeceg razloga: Agencija ZEDA je osnovana od strane Grada
Zenica (Opdine Zenica) 2004. godine sa ciliem implementacije projekata definisanih Strategijom
razvoja Grada Zenica, odnosno s ciljem pruZanja usluga od javnog interesa u svrhu lokalnog
ekonomskog razvoja. Jedan od projekata je i projekat "Prvo radno iskustvo" koji se u
kontinuitetu uspjedno implementira ve¢ 15 godina, u saradnji sa Osnivaem, javnim
preduzecima i javnim ustanovama na podrudju Grada Zenica, kao i u saradnji sa Sluzbom za
zaposljavanje ZDK i Poreznom upravom.

20. JU Apoteke "Zdravlje" Zenica dostavila je primjedbu na planirana sredstva na budZetskoj
poziciji "Transfer za zdravstvo - JU Apoteka Zdravlje Zenica", te predloZila da se ista poveéaju, jer
sredstva predvidena Nacrtom BudzZeta Grada Zenica za 2025. godinu nisu dostatna za potrebe
odvijanja poslovnih aktivnosti JU.

Stav predlagaca

Predlagac i Sluzba za socijalnu zastitu, stambene poslove i drustvene djelatnosti, kao
resorna Sluzba, trenutno nisu u mogucnosti prihvatiti dostavljenu primjedbu, s obzirom da jo$
uvijek nije usvojen potpuni model organizacije Ustanove od strane Gradskog vijeca, a koji bi
rijeSio probleme sa kojima se suo¢ava Ustanova.

21. Gradski hor "Kasiopeja" Zenica predloZili su da se u Prijedlogu BudZeta Grada Zenica za
2025. godinu izdvoje sredstva u iznosu od 5.000,00 KM, te da ista budu namjenjena za
finansiranje navedenog UdruZenja.

Stav predlagaca

Predlagac i Sluzba za socijalnu zastitu, stambene poslove i drustvene djelatnosti, kao
resorna Sluzba, su razmotrili dostavljeni prijedlog, ali se isti ne moZe prihvatiti s obzirom da je
navedeno finansiranje predvideno kao podrika programima i projektima svih nevladinih
organizacija i udruZenja iz oblasti kulture, i isto nije predvideno za finansiranje rada i
funkcionisanja udruZenja. Sva udruZenja na jednakim osnovama mogu prijaviti projekte i
programe, koji ¢e se analizirati i u skladu sa kvalitetom projektnog prijedloga ili programa
podrZati.

22. Predstavnici $ahovskog kluba "Celik" Zenica predloZili su povecanje iznosa koji se izdvaja
iz BudZeta Grada Zenica, i to sa iznosa od 20.000,00 KM godi3nje na iznos od 25.000,00 KM, a isti



je namijenjen za platu radnika, pripadajuce doprinose, odrZavanje prostora Sahovskog doma,
grijanje, struju, vodu, odvoz smeca, kao i ostale reZijske troskove Doma.

Stav predlagaca

PredlagaC i Sluzba za socijalnu zastitu, stambene poslove i drutvene djelatnosti, kao
resorna Sluzba, razmotrili su dostavljeni prijedlog, ali trenutno nisu u moguénosti udovoljiti
istom.

23. UdruZenje veterana BH rata i odbrane bosanske &asti "Bosanska ¢ast" predlozilo je da se
poveca planirani iznos sredstava na budZetskoj poziciji "Finansiranje organizovanja obiljeZavanja
znacajnih datuma, dogadaja i li¢nosti Grada Zenica" za 20.000,00 KM, kao i da se poveca
planirani iznos sredstava na budZetskoj poziciji "Transferi za finansiranje programa i projekata
udruzenja i organizacija boracke populacije" za 100.000,00 KM.

Stav predlagaca

Predlagac je razmotrio prijedlog povecanja sredstava na budZetskoj poziciji "Finansiranje
organizovanja obiljeZavanja znacajnih datuma, dogadaja i liénosti Grada Zenica", te isti nije
prihvatio. Imajucu u vidu Cinjenicu da je BudZetom Grada Zenica za 2024. godinu na navedenoj
budZetskoj poziciji bio odobren iznos od 8.000,00 KM, koji u cijelosti nije potro$en, a Nacrtom
BudZetom za 2025. godinu je predvideno povedanje u odnosu na prethodnu godinu za 25%,
odnosno planiran je ukupan iznos od 10.000,00 KM, predlaga¢ je stava da su predloZena
sredstva u tekudoj godini dovoljna za realizaciju planiranih aktivnosti koja se finansiraju sa
navedene budZetske pozicije.

PredlagaC i resorna Sluzba za boracko-invalidsku zastitu, nisu u moguénosti prihvatiti
primjedbu koja se odnosi na uvecanje budzZetske pozicije "Transferi za finansiranje programa i
projekata udruZenja i organizacija boracke populacije” za iznos od 100.000,00 KM. Naime,
sredstva za navedenu svrhu u proteklom periodu bila su dostatna za provedbu programa i
projekata sa kojima su udruzenja i fondacije aplicirale na javni poziv.

24. Javno preduzece "ZENICAGAS" d.o.o0. Zenica predlaZe planiranje sredstava za izgradnju
primarnog gasovoda u ulici Zeljezarska, tj. Projekta pod nazivom "Primarna gasna mreZe
Poslovna zona Zenica 1 — GMRS Kanal", u iznosu od 650.000,00 KM.

Stav predlagaca

Predlagac je razmotrio dostavljeni prijedlog, ali trenutno nije u moguénosti planirati
sredstva za ovaj projekat u Prijedlogu BudZeta za 2025. godinu, a sve zbog prioritetnog
finansiranja kapitalnih projekata zapoéetih u prethodnoj godini.

25. JU Centar za djecu i odrasle osobe s posebnim potrebama ZDK podnosi zahtjev da se u
Prijedlogu BudZeta obezbijede sredstva na novoj budZetskoj poziciji "Transfer JU Centar za djecu
i odrasle osobe s posebnim potrebama ZDK" u iznosu od 118.000,00 KM, a predlau da se
budZetska pozicija "lzgradnja, rekonstrukcija i odrZavanje poslovnih zona (Zenica 1 i Zenica jug)"
umanji za isti iznos od 118.000,00 KM,

Stav predlagaca

SluZba za socijalnu zastitu, stambene poslove i drudtvene djelatnosti, kao resorna Sluzba,
je stava da se dostavljeni prijedlog djelimi¢no prihvati, tako da je u Prijedlogu BudzZeta za 2025.
godinu uvritena nova pozicija "Sufinansiranje rada JU Centar za djecu i odrasle osobe s
posebnim potrebama ZDK", u iznosu od 50.000,00 KM, uz napomenu da Grad Zenica veé
obezbjeduje besplatan prostor za djelovanje navedene ustanove.

26. Crveni kriz Grada Zenica dostavio je prijedlog uveéanja sredstava za 35.000,00 KM, a na
ime unapredenja postojecih aktivnosti, prosirenja humanitarnih programa i osiguranja dodatne
podrske najugroZenijim kategorijama gradana.

Stav predlagaca

Predlagac je razmotrio dostavljeni prijedlog, te u skladu sa trenutnim moguénostima, na
budZetskoj poziciji "U¢es¢e Grada u sufinansiranju Crvenog kriza Grada Zenica i Centra za zdravo
starenje u Zenici" planirao iznos od 20.000,00 KM.

27. Erna Cizmié iz Zenice, ul. Curukovi¢a put broj 25, predlaze planiranje sredstava za izradu
projektne dokumentacije skijaske staze za djecu na Smetovima u iznosu od 50.000,00 KM.
Takode, prediaZe da se u Prijedlog BudZeta uvrste sredstva kao transfer JU Pred&kolski odgoj i
obrazovanje Zenica za izradu planske dokumentacije za rekonstrukciju vrti¢a "Kanarinac”, kao i
da se planiraju sredstva kao transfer za sport - besplatna $kola skijanja i plivanja, sredstava za
rekonstrukciju i sanaciju ulice Curukoviéa put.

Stav predlagaca

U vezi sa prijedlogom za planiranje sredstava za izradu projektne dokumentacije skijaske
staze za djecu na Smetovima, isticemo da je projektna dokumetacija izradena u decembru 2024.
godine. »

Stav PredlagacCa i resorne SluZbe za socijalnu zastitu, stambene poslove i drustvene
djelatnosti, a koji se tice izgradnje i rekonstrukcije objekta "Kanarinac”, je taj da u 2025. godini,
u planu infrastrukturnih ulaganja, nije izgradnja i rekonstrukcija objekta "Kanarinac", tako da taj
prijedlog nije moguce prihvatiti.

Predlagac je prihvatio dostavljeni prijedlog da se budZetska pozicija za transfer za sport -
besplatna Skola skijanja i plivanja uvrsti u Prijedlog BudZeta za 2025. godinu, te je ista planirana
u ukupnom iznosu 5.000,00 KM.

Stav SluZbe za vodoprivredu, putnu infrastrukturu i mjesne zajednice, kao resorne sluzbe,
po pitanju sanacije i rekonstrukcije ulice Curukoviéa put, je da nije usvojen Regulacioni plan za to
podrucje grada. Nakon usvajanja Regulacionog plana, Sluiba ée poduzeti aktivhosti na izradi
tehnicke dokumentacije za rekonstrukciju predmetne ulice. U toku 2024. godine izvréeni su
radovi na izgradnji prilaznog puta zgradi broj 22 u ulici Curukoviéa put, obzirom da ta zgrada
jedina nije imala prilazni put. SluZba ¢e, nakon usvajanja BudZeta Grada Zenica za 2025. godinu,
predloiti prioritetne projekte asfaltiranja i sanacije cesta grada Zenica. Napominjemo da Plan
investicionih ulaganja u oblasti cestovne infrastrukture za 2025. godinu razmatra i usvaja
Gradsko vije¢e Grada Zenica.

Na kraju istitemo da je na Nacrt BudZeta Grada Zenica za 2025. godinu, kako se vidi iz
ovog materijala, dostavijen veci broj primjedbi, prijedloga i sugestija od strane vije¢nika,
politickih stranaka, javnih ustanova, javnih preduzeéa i udrufenja, te mjesnih zajednica i
gradskih sluZbi, od kojih je predlagac, a u skladu sa moguénostima, pojedine prihvatio i ugradio u
Prijedlog BudZeta za 2025. godinu.

Na Nacrt Odluke o izvr§avanju BudZeta za 2025. godinu nije dostavljen nijedan prijedlog,
primjedba ili sugestija.

SLUZBA ZA FINANSIJE

